
స్యలు దనుఁ గొల్చిరా నచలనందన సుందరలీల నిచ్చలుం

గొలుచుచు నుండె భక్తినహికుండలమండితగండమండలున్.

	సీ॥	
మొన లావులించి వాసన సల్లఁ బసికొని లేఁదేటిగము లేఁగులింపకుండ

నెడ సూఱగొని వేచి సుడియుతెమ్మెరలచేఁ బొడముపుప్పొడి వోలివోవకుండఁ

దరణిహటమున మే యెరలి పద్మినిమేన మొలతెంచుమధుమద మొలుకకుండ

మేల్కని గోమిని మెలఁగి మైమురిసిన బొదిగొన్నయకరువు సెదరకుండఁ

దెలిసి జక్కవ లొండొంటిఁ గలయఁదారు । కలకలంబున రేకులు గదలకుండ

మున్నకొనివచ్చి గణికాసమూహితోడ । గిరిజ పూజించెఁ బసిఁడితామరల వరదు.

	ఉ॥	
చారుతరావధాననుతశాశ్వతకీర్తిరసప్రవాహసం

పూరితరోదసీకుహరుఁ బుణ్యసనాతనమూర్తి సజ్జనా

ధారు సమస్తలోకజనతానుతపాద సరోజుపీఠు శృం

గారభవారి నర్థిజనకల్పమహీజము మల్లికార్జునున్.

	క॥	
అనవరతదానరతుఁ బా । వనతరశుభమూర్తి భక్తవత్సలు జనతా

వినుతమతిక్రమభవసం । గనివృత్తు మునీంద్రవరశిఖామణి ననఘున్.

	ఉ॥	
సత్యవిలాసు నాదిముని సచ్చరితుం గవిగాయకారిసం

స్తుత్యు ననూనదాననిరతుం గరుణాకరు సజ్జనాంబుజా

దిత్యు వినిర్జితాంగభవుఁ దీర్ణభవార్ణపు శేముషీసురా

మాత్యు సదాత్మయోగిజనమండను జంగమమల్లికార్డునున్.

	క॥	
ధీమణి నాశ్రితజనర । క్షామణిఁ గవిగమకివాగ్మిగాయకనటచిం

తామణి సన్మునిగణచూడా । మణి నిహలోకవరనిటలతటనయనున్.



	 355







	వనమయూరము॥	
మేరునగధీరు నిరమిత్రు సుచరిత్రున్

వారిధిగభీరు నిరవద్య జనవంద్యున్

చారుతరమూర్తి శాంతు గుణవంతున్

మారహారు సర్వజనమాన్యు మునిమాన్యున్.

	గద్యము॥	
ఇది శ్రీమజ్జంగమమల్లికార్జునదేవదివ్యశ్రీపాదపంకజభ్రమరాయమాణకవిరాజ

శిఖామణి నన్నెచోడదేవప్రణీతం బయిన కుమారసంభవం బనుకథయందుఁ

దృతీయాశ్వాసము.

		 ఈ పేజీలో చివరి మార్పు 22 డిసెంబరు 2020న 01:45కు జరిగింది.
	పాఠ్యం క్రియేటివ్ కామన్స్ అట్రిబ్యూషన్/షేర్-ఎలైక్ లైసెన్సు; క్రింద లభ్యం
అదనపు షరతులు వర్తించవచ్చు.
మరిన్ని వివరాలకు వాడుక నియమాలను చూడండి.

